
Gīvenėma geometrėjė 

 

1. Teisė 

 

Žuolėis žaloms 

moni pažadėn – 

ėr ēto 

dainioudams 

kap vies,  

bet uns tiktā pot,  

o aš dar ėr atmėno:  

sogrīžtė jau  

nebreikies. 

 

2. Rats 

 

Pradiuo žalē žalē,  

paskiau daruos karšta  

geltuonou berželē –  

lītus ligu bartomės 

 

O paskiaus nobieg  

Tas, kas bova skīsts dar 

Lėkosėjē sokėitie 

Ėr ėššaun gīvībė. 

 

Tēp jau īr – kas bieg, 

Tuo dar mitriau vejės, 

Kas bova gīvs, tuo nier, 

Tiktā žalės vejės. 

 

 

 



3. Atkarpa 

 

Kuožna dėina bieges 

Mes ė tuoli biegam 

Tiktā baisē tonkē 

Jautamies, kad esam molkē. 

 

Nervėnamies, pīkstam, 

Ė palėngva vīstam, vīstam, 

Kol so pastaro šlagbaumo 

Bac par nuosi gaunam. 

 

4. Daugiakompis 

 

Rėit ratā be skausma – 

Apvalė. 

Kuožnus – lietā a mitrē – 

sokas net atbolė. 

Mūsa gīvenėms 

gėrdietė kāp trat – 

kvadratė kvadrats, 

par akminis, 

par akminis… 

 


